
ЎЗБЕКИСТОН РЕСПУБЛИКАСИ НОМИДАН

Ҳ  У  К  М

[bookmark: _GoBack]2018 йил декабрь ойининг 18 куни, Миришкор туман “Янги Жейнов” маҳалла фуқаролар йиғини ва Жиноят ишлари бўйича Косон туман суди биносида, сайёр очиқ суд мажлиси бўлиб, раислик қилувчи жиноят ишлари бўйича Миришкор туман судининг раиси Б.Турдиев, судья ёрдамчиси С.Ахмедовнинг котиблигида, тарафлардан давлат айбловчиси Миришкор туман прокурорининг ёрдамчиси лавозимида иш ўрганувчи Э.Мавлянов ва Косон туман прокурорининг ёрдамчиси лавозимида иш ўрганувчи З.Ғозиев, судланувчи А.А ва унинг ҳимоячиси Қарши шаҳар “Ҳимоя сўзи” адвокатлар ҳайъати адвокати Э.Улуғхонова ва жабрланувчи Т.Бнинг иштирокида, судланувчи А.А.Ага нисбатан  1-1811-1801/69-сонли жиноят ишини кўриб чиқди.
Судланувчи А.А.А 1997 йил 17 февралда Қашқадарё вилоятининг Қарши туманида туғилган, миллати ўзбек, Ўзбекистон фуқароси, маълумоти ўрта-махсус, оилали 1 нафар фарзанди бор, ишламаган, Миришкор тумани “Обод” қишлоқ фуқаролар йиғинида яшаган, муқаддам судланмаган, эҳтиёт чораси тариқасида муносиб хулқ-атворда бўлиш ҳақида тилхат қўлланилган, Жиноят ишлари бўйича Миришкор туман судининг 2018 йил 4 декабрдаги ажрими билан қидирув эълон қилиниб, қамоққа олиш тарзидаги эҳтиёт чораси қўлланилган, 2018 йил 10 декабрдан қамоқда сақланаётган, айблов далолатномаси нусхасини 2018 йил 12 ноябрь куни олган.
Ўзбекистон Республикаси ЖК 169-моддасининг 1-қисми билан айбланган.
Суд судланувчи, жабрланувчи ва гувоҳларнинг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни 
А  Н  И  Қ  Л  А  Д  И:
А.А.А 2018 йил 15 октябрь куни соат 800ларда Миришкор тумани, Жейнов қишлоғида яшовчи Б.Т.Ага тегишли бўлган “Анора” номли Гўзаллик салонига сочини турмаклатиш мақсадида бориб, у ерга Т.Бнинг рухсати билан мижоз сифатида кириб, ичкарида ўзига тегишли бўлган “SAMSUNG” русумли  телефон аппаратини электр қувватлаш мақсадида электр токига улаб, телефон аппаратини қайтариб олиш жараёнида ҳеч кимга билдирмасдан, М.Жўревага тегишли аёллар сумкаси ичида турган жами 300 АҚШ доллари (сўмга нисбатан қиймати 2.454.324)ни ўғирлик йўли билан яширин равишда талон-торож қилиб, ҳодиса жойидан яширинган. 
Судланувчи А.А айбига тўлиқ иқрорлик билдириб, 2018 йил 15 октябрь куни эрталаб дугонаси Жўраева Дилдора билан биргГўзалликда  Миришкор тумани марказига келиб, дугонаси унга бу ернинг салонлари яхшимаслигини, Жейнов қишлоғида яхши Гўзаллик салонлар мавжудлигини айтиб Жейнов қишлоғига боришни таклиф қилганини, улар биргГўзалликда Жейнов қишлоғида жойлашган “Анора” номли Гўзаллик салонига боришганини, Гўзаллик салонига кирганидан сўнг, улар телефонларини қуввати тугагани боис, “Анора” Гўзаллик салони эгаси Б.Тга қувватлаб олишини илтимос қилганини, у эса уларга келинлар либоси сотиладиган хонага қувватлаб олишини айтганини, Гўзаллик салонига кириб чиққанидан сўнг, у қувватлаш учун қўйган телефонини олиш мақсадида келинлар либоси турган хонага рухсат сўраб кирганини, у ерда турган аёллар ҳамёнидан 300 АҚШ долларини чиқиб турганини кўриб, уни яширин равишда олиб кетганини, Қарши шаҳрига қатнайдиган “Дамас” русумли автомашинага миниб кетишганини, йўлда дугонаси А.Сга Гўзаллик салонидан 300 АҚШ долларини ўғирлаб олганини айтганини, улар биргГўзалликда Қарши шаҳридаги “Янги бозорга” боришганини, шу ерда дугонаси А.С 200 АҚШ долларини 820.000 сўмдан майдалаб олганини, 100 АҚШ долларини эса ўзига олиб қолганини, кейин А.С билан бозорга кириб ўзларига кийим олишганини, фарзандига ҳам кийим сотиб олганини, 100.000 сўмни А.Сга қарзини тўлаш учун берганини, сотиб олган кийимларини А.С ижарада турган хонасини эшигини бузиб олиб кетиб қолганини, ўша куни кеч соат 1800ларда дугонаси Жўраева Дилдора унга қўнғироқ қилиб қаердалигини сўраганини, у Қарши шаҳридаги “Мазза” кафеси ёнида эканлигини айтганидан сўнг уни ИИБ ходимлари ушлаб олиб кетишганини, 100 АҚШ доллари ва 80.000 сўмни унинг ёнидан олишганини, ўғирлик қилишидан олдин бу ҳақида А.Сга айтмаганини, А.С йўлда кетаётганида бу ҳақида билганини, ҳозирги кунда қилган ишидан чин кўнглидан пушаймонлигини, айбига тўлиқ иқрорлигини, жабрланувчи Т.Бга келтирган зарарини тез кунда тўлиқ қоплаб беришини, унга нисбатан енгиллик беришни баён қилди.
Жабрланувчи Т.Б суд мажлисида 2018 йил 15 октябрь куни соат 1000ларда Анора номли Гўзаллик салонига иш кўпайиб кетганлиги боис, фарзанди Шахнозага ёрдам бериш мақсадида борганини, у ўзи билан ўғли Россия Федерациясидан ўз меҳнати эвазига жўнатган 300 (уч юз) АҚШ долларини декабрь ойида озиқ-овқат олиш мақсадида фойдаланаман деб ўзи билан ён ҳамёнига солиб олиб чиққанини, у  Гўзаллик салонига кириб борган вақтида Жўраева Дилдора сочини турмаклаш учун стулда ўтирганини, мижозларга хизмат кўрсатиш учун қўлидаги ён ҳамёнини келинлар либоси турадиган қўшимча хонадаги иш столига қўйиб, унинг устига ўз кастюмини ёпиб қўйганини, у ўша куни ўз ишини айнан Жўраева Дилдоранинг сочини турмаклашдан бошлаганини, шу вақтда А.А ҳам пардоз қилиб бўлиб, дугонаси Жўраева Дилдорани кутиб турганини, шу вақтда тахминан мижозлар сони 10-15 киши бўлиб, орадан бир қанча вақт ўтганидан сўнг А.А унинг қизи Шахнозадан телефон аппаратини электр қувватлашдан олиш учун рухсат сўраб келинлар либоси хонасига кириб кетганини, шу вақт мижозлар кўплиги боис, мижозлар билан оввора бўлиб, А.Ани қачон чиқиб кетганлигини билмасдан қолганини, орадан ярим соатлар ўтгандан сўнг, турмуш ўртоғи Каримов Зокир унга қўнғироқ қилиб, тез чиқишини ва Қурама қишлоғига боришини айтганидан сўнг, у телефон аппаратини ён ҳамёнига солиш мақсадида очган вақтда паспорти ичидаги 300 АҚШ доллари йўқлигини кўрганини, шундан сўнг шу ерда ишловчи қизлардан 300 АҚШ долларини сўраганини, улар 300 АҚШ долларини олмаганини айтишганини, кейин “Айзабод” қишлоғида яшовчи Гўзаллик салонига келган бир аёл киши унга хонага кирган қизлар олган бўлиши мумкинлигини айтганини, сабаби А.А билан А.С ўша ерда бўлганида сигарета чекиб, шим кийиб олгани сабабли ташқи кўриниши билан ҳам бошқаларни ўзига жалб қилиб турганини, кейин у зудлик билан Қарши шаҳрига қатновчи автомашиналар тўхташ жойига бориб қизларни суриштирганини, у ердагилар икки нафар қизни “Дамас” автомашинасида Қарши шаҳрига кетганини айтганини, у “Дамас” автомашинаси эгасини телефон рақамини олиб унга қўнғироқ қилганида, ҳайдовчи қизлар бозор олдида тушиб қолганини айтганини, кейин у туман ИИБ ходимларига мурожаат қилганини, ИИБ ходимлари А.Ани ўғирлаганини аниқлашганини, 100 АҚШ долларини ва 80.000 сўм пулни суриштирув жараёнида олганини, унга судланувчи А.Адан қолган 200 АҚШ долларини ундириб беришни, унинг дугонасини ҳам унга қўшиб айблашни ва уларга нисбатан қонуний чора кўришни баён қилди.
Гувоҳ А.С суд мажлисида 2018 йил 15 октябрь куни эрталаб дугонаси А.А билан биргГўзалликда Миришкор туман марказига келиб, дугонасига бу ернинг салонлари яхшимаслигини, Жейнов қишлоғида яхши Гўзаллик салонлари борлигини айтганини, шундан сўнг дугонаси А.А билан биргГўзалликда Жейнов қишлоғида жойлашган “Анора” номли Гўзаллик салонига борганини, Гўзаллик салонига кирганидан сўнг, улар телефонларини қуввати тугагани боис, “Анора” Гўзаллик салонида ишлайдиган Рушана исмли қиздан телефон аппаратларини қувватлаб олишини илтимос қилганини, у эса уларга келинлар либоси сотиладиган хонага қувватлаб олишини айтганини, Гўзаллик салонига кириб чиққанидан сўнг, қувватлаш учун қўйган телефонини олиш мақсадида келинлар либоси турган хонага рухсат сўраб кирганини, у ўша вақтда сочини қисқартираётган эканини, шундан сўнг А унга тезроқ юр деб тезлата бошлаганини, сочини турмаклатиб бўлганидан сўнг А.А уни Қаршига тезроқ бориши кераклигини айтганини, шундан сўнг улар Дамас автомашинаси билан Қарши шаҳрига боришганини, у ерда дугонаси унга 300 АҚШ долларини кўрсатганини, шунда у дугонасидан пулни қаердан топганини сўраганида, А унга Б.Тга тегишли пулларни ўғирлаб олганини айтганини, у дугонасига ушбу пулларни қайтариб, бериш лозимлигини айтганини, лекин А уни айтганини қилмасдан “Янги бозор”га бориб, 200 АҚШ долларини сўмга алмаштириб, унга ва ўзига кийим олганини, А унга 400.000-500.000 сўмлик кийим олиб берганини, қарзини тўлаш учун 100.000 сўм ҳам берганини, соат 1800ларда унга нотаниш номердан қўнғироқ келганини, ўзини Миришкор туман ИИБ ходими деб таништириб Миришкор тумани  ИИБга олиб келишганини, А ўғирлик қилишидан олдин унга бу ҳақида айтмаганини, улар бирга келишиб бу жиноятни содир этишмаганини, унинг айби А ўғирлик қилгнини билиб бу ҳақида ИИБга ҳабар бермагани эканини, сотиб олинган кийимлар ҳам Анинг ўзида қолганини баён қилди.
Гувоҳ Ш.Ражаббоева суд мажлисида “Анора” Гўзаллик салонида 2011 йилдан буён ишлашини, 2018 йил 15 октябрь куни соат 800ларда у ишга келган вақтида биринчи мижозлар Чироқчи туманидан пахта мавсуми туфайли ёрдамга келган бир нечта қизлар сочини турмаклатиш мақсадида Гўзаллик салонига келишганини, орадан бир қанча вақт ўтгач, А.А ва Жўраева Дилдоралар сочини турмаклаш мақсадида келганини, у уларга мижозлар кўплигини агар хоҳласа кутиб ўтиришини айтганини, шундан сўнг улар мижозлар кутиш учун махсус стулга ўтириб навбат кутиб ўтиришганини, улар билан тахминан мижозлар сони 8-9 кишини ташкил этганини, мижозларни ҳеч бирини танимаслигини, соат 1000ларда унинг онаси Б.Т келиб уларга ёрдам берганини, мижозларга хизмат кўрсатиб бўлганидан сўнг тушлик пайти онаси Б.Т ундан кейин эса жияни Рушанадан пулларни сўрганини, жияни Рушана А.Ага телефон аппаратини қувватлаш мақсадида рухсат сўраганини, у эса рухсат берганини ва фақат онаси келганларидан сўнг шу қиз кириб чиққанини айтганини, шундан сўнг унинг онаси Б.Т зудлик билан туман ИИБ ходимларига мурожаат қилганини, кейинчГўзаллик пулларни А.А ўғирлаб олгани аниқланганини баён қилди.
Гувоҳ Р.Муродова суд мажлисида ”Анора” номли Гўзаллик салонида 2014 йилдан буён ишлашини, 2018 йил 15 октябрь куни соат 800ларда у ишга келганини, ишга келган вақтида А.А ва Жўраева Дилдора иккаласи ҳам мижозлар кутадиган стулда навбат кутиб турганини, улар билан тахминан мижозлар сони 8-9 кишини ташкил қилганини, А.А ундан телефон аппаратини қувватлашни сўраганини, унга ичкарида жой борлигини айтганини, Т.Б келганидан сўнг шу хонага фақат А.А кирганини кўрганини, бошқа ҳеч ким шу хонага кирмаганини, шундан сўнг Б.Т ҳамёнида бўлган 300 АҚШ доллари ўғирланганини билиб қолиб, зудлик билан туман ИИБ ходимларига мурожаат қилганини, пулларни А.А ўғирлаб олгани аниқланганини баён қилди.
Гувоҳ Н.Шодмонов суд мажлисида 2013 йилдан буён Қарши шаҳар “Мукима ал Рахмат” МЧЖда 70 R 097 GА давлат рақамли Дамас автомашинасида йўловчи ташиш билан шуғулланиб келишини, 2018 йил 15 октябрь куни унга нотаниш бўлган иккита ёш қиз Қарши шаҳарга кетувчи автотураргоҳда турган вақтида унга келиб Қарши шаҳарга кетасизми деб сўраганини, у уларга Қарши шаҳарга кетишини айтганини, шундан сўнг улар Дамас русумли машинасининг орқа ўриндиғида ёнма ён ўтиришганини, Қарши шаҳрига борганидан сўнг, улар 12-маршрут йўналишидаги “Мотамсаро она” ҳайкали ёнида тушишганини, улар билан жами тўрт киши  шу ерда тушиб қолганини, у шу ерда уларни тушуриб, ўзи эса Миришкор туманига кетувчи машиналар тураргоҳига келганини, уларни бир-бирлари билан шубҳали гаплашганини эшитмаганини, чунки улар машинасини орқасида бўлганини, барча диққат эътиборини йўлга қаратгани сабабли уларни шубҳали ҳаракат қилаётганликларини сезмаганини баён қилди.
Бундан ташқари судланувчи А.Анинг айби жабрланувчи Т.Бнинг аризаси (ишнинг 2-в.), ҳодиса содир бўлган жойни кўздан кечириш ҳақидаги баённомаси, чизмаси ва фотосуратлар (ишнинг 3-9-в.), нарсани олиш ҳақидаги баённома ва тилхат (ишнинг 10-11в.), кўрсатувларни ҳодиса содир бўлган жойда текшириш ҳақидаги баённомаси ва фотосуратлар (ишнинг 52-59-в.), эксперт хулосаси (ишнинг 60-64-в.), юзлаштириш баённомаси (ишнинг 80-81-в.), жиноят ишида мавжуд тушунтириш хатлари, сўроқ баённомалари ва бошқа далиллар билан ўз тасдиғини топади.
Судланувчи А.А суддаги кўрсатувида пулни бир ўзи ўғирлаганини, пулни ўғирлаб чиққанидан кейин бу ҳақида дугонаси А.Сга айтганини баён қилди.
Гувоҳ А.С суддаги кўрсатувида А.А пулларни ўғирлаганини Қарши шаҳрига кетаётган вақтида айтганини, унга пулларни эгасига қайтариш лозимлигини А.Ага айтгани ҳақида баён қилди.  
Бундай ҳолда жабрланувчи Т.Бнинг унинг пулларни А.С А.А билан тил бириктириб ўғирлагани ҳақида важини асосли деб бўлмайди.
Суд судланувчи А.Анинг айб квалификациясини муҳокама қилиб қуйидаги хулосага келди.
Суд дастлабки тергов органи томонидан судланувчи А.Анинг жиноий қилмиш ҳаракати Ўзбекистон Республикаси ЖК 169-моддасининг 1-қисми билан тўғри квалификация қилинган деб ҳисоблайди.
Судсудланувчига нисбатан жазо тайинлаш масаласини муҳокама қилиб, қуйидагича хулосага келди:
Суд судланувчига нисбатан жазо тайинлашда амалдаги Қонун талабларига ва Ўзбекистон Республикаси Олий суди Пленуми томонидан берилган тушунтиришларга қатъий амал қилишни лозим топди.
Хусусан, Жиноят кодексининг 7-моддасига кўра, жиноят содир этган шахсга нисбатан у ахлоқан тузалиши ва янги жиноят содир этишининг олдини олиш учун зарур ҳамда етарли бўладиган жазо тайинланиши ёки бошқа ҳуқуқий таъсир чораси қўлланилиши керак.
Шу Кодекснинг 8-моддасига биноан, жиноят содир этишда айбдор бўлган шахсга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига, айбнинг ва шахснинг ижтимоий хавфлилик даражасига мувофиқ бўлиши лозим.
Ўзбекистон Республикаси Олий суди Пленумининг 2006 йил             3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 1, 3-бандларида “Судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилсин”, “Жиноят кодексининг 8, 54-моддалари мазмунига кўра, жазо адолатли бўлиши- ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши керак”  деб тушунтириш берилган.
Суд судланувчи А.Ага жазо тайинлашда унинг оилавий аҳволини, 1 нафар фарзанди борлигини, етказилган қисман қопланганлигини жазосини енгиллаштирувчи ҳолат сифатида, уни ғараз ниятларда жиноят содир қилганлигини жазосини оғирлаштирувчи ҳолат сифатида баҳолаб, унга Ўзбекистон Республикаси ЖК 169-моддасининг 1-қисми билан қонун санкцияси доирасида ахлоқ тузатиш ишлари жазоси тайинлашни, унинг 2018 йил 10 декабрдан 18 декабрга қадар дастлабки қамоқда бўлган вақти 3 кунни ЖК 62-моддасининг “б” бандига асосан ахлоқ тузатиш ишлари жазосининг 24 кунига тенглаштирилган ҳолда тайинланган жазо муддатидан чегиришни, тайинланган жазони мазкур жазо ижросини назорат қилувчи органлар белгилаб берадиган жойларда ўтаттиришни, жазо муддатини унинг иш ҳақидан ушланган кундан бошлаб ҳисоблашни, унинг эҳтиёт чорасини ўзгартириб суд залидан қамоқдан озод қилишни лозим топди.
Суд етказилган зарар масаласини муҳокама қилиб, Ўзбекистон Ресубликаси Олий Суди Пленумининг 2016 йил 27 декабрдаги “Жиноят натижасида етказилган мулкий зиённи қоплашга оид қонунчиликни қўллаш бўйича суд амалиёти тўғрисида”ги 26-сонли қарорининг 2-бандида “Шуни назарда тутиш лозимки, шахснинг унга етказилган зарарни (яъни мулкий зиённи) қоплашга бўлган ҳуқуқи, шунингдек, зиён учун моддий жавобгарликнинг умумий асослари Фуқаролик кодексида (14-моддаси, 57-боби) белгиланган.
Чунончи, ФК 14-моддасига кўра, зарар деганда, қуйидагилар тушунилади:
ҳуқуқи бузилган шахс ўзининг бузилган ҳуқуқини тиклаш учун қилган ёки қилиши лозим бўлган харажатлари, унинг мол-мулки йўқолиши ёки шикастланиши (ҳақиқий зарар);
шахс ўз ҳуқуқлари бузилмаганида одатдаги фуқаролик муомаласи шароитида олиши мумкин бўлган, лекин ололмай қолган даромадлари (бой берилган фойда).
Шу муносабат билан жиноят натижасида, айниқса, иқтисодиёт соҳасидаги жиноятларга, хусусан, тадбиркорлик фаолиятига тўсқинлик қилиш, қонунга хилоф равишда аралашиш ҳамда хўжГўзаллик юритувчи субъектларнинг ҳуқуқлари ва қонуний манфаатларига тажовуз қиладиган бошқа жиноятларга оид ишлар бўйича (ЖК 192-1-192-8-моддалари) етказилган мулкий зиённи қоплаш масалаларини ҳал этиш чоғида судлар нафақат жиноят процессуал қонунчилиги (ЖПК бешинчи бўлими), балки фуқаролик, меҳнат ва бошқа қонунчилик нормаларига ҳам (ЖПК 281-моддаси) амал қилишлари лозим” деб тушунтириш берилган.
А.А жиноят содир этган вақтда бир АҚШ долларининг баҳоси 8.181,08 сўм бўлгани, жабрланувчи Т.Бга жами 2.454.324 сўм зарар етказилгани, дастлабки тергов даврида жабрланувчи Т.Бга 100 АҚШ доллари (сўмга нисбатан қиймати 818.108 сўм) ва 80.000 сўм жами 110 АҚШ долларининг сўмга нисбатан қиймати 898.108 сўм тилхат орқали қайтарилганини қайд қилишни;
- А.А томонидан Т.Б 190 АҚШ доллари 1 АҚШ долларининг ҳозирги кундаги баҳосида, яъни 8.325 сўм 59 тийиндан келиб чиқиб, А.Адан жабрланувчи Т.Бга жами 1.581.862 сўм 01 тийинни ундиришни;
- жабрланувчи Т.Бга етказилган бошқа зарарларни ундириш масаласида келгусида фуқаровий суд ишларини юритиш тартибида даъво қилиш ҳуқуқи борлигини тушунтиришни лозим топди.
Ўзбекистон Республикаси ЖПКнинг 454-457, 462, 463, 465-468, 471-473-моддаларига амал қилиб, суд

Ҳ  У  К  М       Қ  И  Л  Д  И:
А.А.А Ўзбекистон Республикаси Жиноят кодекси 169-моддасининг 1-қисмида назарда тутилган жиноятни содир этганликда айбли деб топилсин.
А.Ага Ўзбекистон Республикаси Жиноят кодекси 169-моддасининг 1-қисми билан иш ҳақининг 10 фоизи миқдорини давлат даромади ҳисобига ушлаб қолган ҳолда 1 (бир) йил муддатга ахлоқ тузатиш ишлари жазоси тайинлансин.
А.Анинг 2018 йил 10 декабрдан 18 декабрга қадар дастлабки қамоқда бўлган вақти 3 кунни ЖК 62-моддасининг “б” бандига асосан ахлоқ тузатиш ишлари жазосининг 24 кунига тенглаштирилган ҳолда тайинланган жазо муддатидан чегириб, унга ўташ учун иш ҳақининг 10 фоизи миқдорини давлат даромади ҳисобига ушлаб қолган ҳолда 11 (ўн бир) ой 6 (олти) кун ахлоқ тузатиш ишлари жазоси қолдирилсин.
Тайинланган жазо мазкур жазо ижросини назорат қилувчи органлар белгилаб берадиган жойларда ўтаттирилсин. Жазо муддати иш ҳақидан ушланган кундан бошлаб ҳисоблансин.
Ҳукм ижросини назорат қилиш Миришкор туман ИИБ зиммасига юклатилсин.
А.Анинг эҳтиёт чораси ўзгартирилиб, суд залидан қамоқдан озод қилинсин.
Жабрланувчи Т.Бга 100 АҚШ долларининг сўмга нисбатан қиймати 818.108 сўм ва 80.000 сўм жами 898.108 сўм тилхат орқали қайтарилганлиги қайд қилинсин.
Судланувчи А.Адан жабрланувчи Т.Бга 190 АҚШ долларининг ҳозирги кундаги баҳосида жами 1.581.862 сўм 01 тийин ундирилсин.
Жабрланувчи Т.Бга етказилган бошқа зарарларни ундириш масаласида келгусида фуқаровий суд ишларини юритиш тартибида даъво қилиш ҳуқуқи борлигини тушунтирилсин.
Ҳукмдан норози тарафлар ҳукм эълон қилинган кундан бошлаб, судланувчи, жабрланувчи ҳукм нусхасини олган кундан бошлаб, ўн сутка ичида жиноят ишлари бўйича Қашқадарё вилоят судининг апелляция инстанциясига, ҳукм қонуний кучга киргандан сўнг эса жиноят ишлари бўйича Қашқадарё вилоят суди кассация инстанцияси судлов ҳайъатига шикоят бериши ёки протест билдиришга ҳақлидирлар.

